
Das schöne Lied vom Sparen

Schpaar Büebli, schpaar
Tue schpaare Jahr für Jahr
Dänn wachsed d Batzeli uf der Bank

Das ghört dänn Dir, bischt alt und chrank
Schpaar Büebli, schpaar

Tänk Büebli, tänk
Sie mached Dir e Gschänk
Sie schänked Dir en Huufe Zys
Prozänt und Batzeli hampflewys
Tänk Büebli, tänk

Lueg Büebli, lueg

Jetz ischs uf eimal gnueg
Jetz macheds gschwind en Inflation
Dänn : Schaden ist der Dummheit Lohn

Lueg Büebli, lueg

Au, Büebli, au

Jetz säged d Batzeli tschau

Jetz händs Der d Batzeli wieder gnah

Jetz händs Der bloß s Vertraue glah

Au, Büebli, au

